
REPUBLIKA E SHQIPERISE

KESHILLI I LARTE GJYQESOR

Nr. Prot. Tirang, mé . .2020

PROCESVERBAL | MBLEDHJES SE KESHILLIT TE LARTE GJYQESOR

(Mbledhje e realizuar me video konferencg)

(Mbajtur, mé 28.10.2020)

Pika 1 e rendit té dités me objekt: Shqyrtimi i projektvendimit “Pér refuzimin e kérkes€s

sé gjyqtares {..} pér dhénie leje shtesé té papaguar”, pérgatitur nga Komisioni i

Vlerésimit té Etikés dhe Veprimtarisé Profesionale.

Drejton mbledhjen Kryetarja e Késhillit té Larté Gjygésor, zonja Naureda Llagami.

Mbledhja u zhvillua né ambientet e Késhillit t€¢ Larté Gjyqgésor. Filloi né orén 11:00

dhe mbaroi né orén 11:40.

Né mbledhje ishin té pranishém:

1. Naureda Llagami (kryetare)
2. Maksim Qoku (zévendéskryetar)
3. Medi Bici (anétar)
4. Fatmira Luli (anétare)
5. Brunilda Kadi (anétare)
6. Dritan Hallunaj (anétar)
7. Mir Toska (anétar)
8. Alban Toro (anétar)
9. Brikena Ukperaj (anétar)
10. Marcela Shehu (anétare)
11. Erjon Muharremaj (anétar)

Mbledhje e Késhillit té Larté Gjygésor
Tirané, mé 28.10.2020 (Pika 1)



Merrnin pjesé gjithashtu népérmjet platformés:

1. Rudin Bagli, Sekretar i Pérgjithshém prané Késhillit té Larté Gjygésor.

2. Helena Papa, Drejtore prané Kabinetit té Kryetarit té Késhillit té Larté Gjyqgésor.
3. Pjerin Prendi, Késhilltar prané Kabinetit té Kryetarit té Késhillit té Larté Gjyqgésor.
4. Vildan Kaloshi, Drejtor prané Drejtorisé sé Shérbimeve Juridike.

5. Entela Dobi, Pérfagésuese e Ministrisé sé Drejtésiseé.

6. Pérfagésues té misioneve EURALIUS dhe USAID.

RENDI I DITES:
1. Shqgyrtimi i projektvendimit “Pér refuzimin e kérkesés sé gjyqtares {...} pér dhénie leje
shtes€ t€ papaguar”, pérgatitur nga Komisioni i Vlerésimit t€ Etikés dhe Veprimtarisé

Profesionale.

Naureda Llagami: Pérshéndetje!

Duke gené se té gjithé anétarét jané té pranishém, po fillojmé mbledhjen e radhés
té Késhillit té Larté Gjyqésor, té datés 28 tetor 2020.

Sic jeni né dijeni, né kété rend dite jané pérfshiré 7 céshtje, pér té cilat kérkohet
vendimmarrje e KLGJ-sé. Konkretisht kemi ¢éshtjen e paré shqyrtimi i projektvendimit
“Pér refuzimin e kérkesés sé gjyqtares {...} pér dhénie leje shtesé t&€ papaguar”.

Céshtja e dyté ka té béjé me shqyrtimin e projektvendimit “Pér miratimin e
modelit té hartimit té “Raportit analitik pér vlerésimin etik dhe profesional té gjyqtarit”.

Céshtja e treté ka té béjé me shgyrtimin e projektvendimit “Pér mbarimin e
statusit té magjistratit pér gjygtarin e Gjykatés sé Posagcme té Shkallés sé Paré pér
Korrupsionin dhe Krimin e Organizuar z. {...}”.

Céshtja e katért ka té béjé me shgyrtimin e projektvendimit “Pér njé shtesé né
vendimin nr.205, daté¢ 11.06.2020, t€¢ Késhillit t& Larté Gjyqésor, “Pér pérséritjen e
transferimit té pérkohshém té gjyqtarit {...} né Gjykatén e Rrethit Gjyqgésor Kavajé”.

Céshtja e pesté ka té béjé me shqyrtimin e projektvendimit “Pér kualifikimin e
kandidatit z. {...} pér né Programin e Formimit Fillestar né Shkollén e Magjistraturés, pér
magjistrat, profili gjyqtar, pér vitin akademik 2020-2021”;

Céshtja e gjashté éshté shqyrtimi i projektvendimit pér kualifikimin e kandidates

znj. {...}, pér né Programin e Formimit Fillestar né Shkollén e Magjistraturés, pér

magjistrat, profili gjyqtar, pér vitin akademik 2020-2021;

Céshtja e fundit éshté ceremonia e betimit té gjygtaréve t€ eméruar mé daté
20.10.2020.

Jemi dakord me rendin e dités?

(Anétarét e Késhillit nuk kané kundérshtime, jané dakord.)

Atéheré, fillojmé me céshtjen e paré e cila ka té béjé me shqyrtimin e
projektvendimit “Pér refuzimin e kérkesés s¢ gjyqtares {...} pér dhénie leje shtesé té

papaguar”. Relatore e késaj céshtjeje éshté zonja Brunilda Kadi.

Brunilda Kadi: Faleminderit!

Gjyqtarja {...}, gé ushtron funksionin prané Gjykatés sé Apelit Tirané, né daté
09.10.2020 ka paraqitur népérmjet postés elektronike kérkesé pér leje shtesé pa té drejté
page pér njé periudhé 1-vjecare, kérkesé té cilén, sipas pérmbajtjes sé kétij e-maili e ka
nisur edhe né rrugé postare, por gé deri né kété moment nuk ka mbérritur prané Késhillit.

Né kérkesén népérmjet postés elektronike zonja {...} parashtron, dhe uné nuk po e
citoj, ju e keni té gjithé relacionin, edhe pér arsye gé tek kjo parashtresé ka informacion
me pérmbajtje private né lidhje me gjyqtaren, késhtu qé vlerésoj gé té mos ta lexoj derisa
seanca regjistrohet me audio.

Né lidhje me kété kérkesé, Komisioni i Vlerésimit té Etikés dhe Veprimtarisé
Profesionale, fillimisht vlerésoi se, pér shkak té rrethanave dhe urgjencés sé trajtimit, té
vijojé me trajtimin e késaj kérkese, edhe pse ajo ka mbérritur prané Késhillit vetém né
formén e postés elektronike.

Pér sa i pérket shqyrtimit né themel té késaj kérkese, nga ana e Komisionit,
vlerésohet se: Né datén 09.02.2018, me vendimin nr. 26, KLD né até kohé i ka akorduar
gjyqtares njé leje pér shképutje té pérkohshme nga puna pér arsye shéndetésore familjare,
leje e cila fillonte né 01.04.2018 dhe pérfundonte né 31.03.2020.

Bazuar né rrethanat faktike dhe kuadrin ligjor gé rregullon kété situaté, Komisioni
vleréson se kérkesa e gjyqtares pér t’i dhéné leje té paguar shtes€, edhe pér njé vit, éshté e
pabazuar né ligj.

Bazuar né nenin 24 té Ligjit nr. 96/2016 (nuk po e citoj pérmbajtjen e ligjit) por

edhe né vendimin nr. 72, daté 20.05.219 té Késhillit té Larté Gjyqgésor, afati maksimal pér

té marré leje té papaguar pér arsye familjare ose shéndetésore sipas kétyre rregullimeve
éshté 2 vjet. Nga ana e gjyqtares, ky afat maksimal i éshté dhéné né lejen e KLD-sé sé
sipércituar dhe éshté konsumuar prej saj.

Nga ana tjetér, edhe arsyeja gé referon gjyqtarja, qé éshté pamundésia pér té
udhétuar nga SHBA né Shqipéri, nuk éshté nga rastet gé ligji parashikon si mundési pér
magjistratin pér té marré lejé té papaguar.

Né e-mailin e sipércituar, gjyqtarja pretendon se me shkresén e datés 20.03.2020
dhe me e-mailin e dérguar né adresén elektronike zyrtare, ka véné né dijeni Késhillin pér
pamundésiné e paragitjes sé saj né detyré né daté 1 prill 2020, kohé kur mbaronte dhe leja
2-vjecare e akorduar nga ish-KLD, pér shkak se situata e pandemisé e gjeti jashté vendit.

Bazuar né nenin 23, pika 10 té ligjit 96/2016, i ndryshuar, Késhilli ka vlerésuar né
até moment, dhe nga ana e Komisionit parashtrohet pérséri kétu, qé né lidhje me kété
pretendim, kompetencén pér té vlerésuar mungesén e justifikuar né detyré, nuk e ka
Késhilli por kryetari i gjykatés né té cilén gjyqtari ushtron funksionin.

Pér sa mé sipér, bazuar né nenin 24 té Ligjit nr. 96/2016 dhe vendimit nr. 72, daté
20.05.2019 té Késhillit té Larté Gjyqgésor, Komisioni propozon:

1. Refuzimin e kérkesés sé znj. {...}, gjyqtare prané Gjykatés sé Apelit Tirané pér
dhénie leje shtesé té papaguar pér njé periudhé 1-vjecare.

2. Njoftimin e kétij vendimi gjyqtares {...} dhe Gjykatés sé Apelit Tirané.

3. Kundér kétij vendimi mund té béhet ankim né Gjykatén Administrative té
Apelit, brenda 15 ditéve nga e nesérmja e komunikimit té vendimit té arsyetuar.

Ky vendim hyn né fugi menjéheré dhe botohet né fagen zyrtare té internetit té

Késhillit, pasi té redaktohet pér sigurimin e anonimitetit.

Naureda Llagami: Faleminderit!

Atéherg, kemi ndonjé diskutim lidhur me projekt-aktin?
Nése jo, kalojmé né procedurén e votimit.

Maksim Qoku: Dakord.

Brunilda Kadi: Dakord.

Dritan Hallunaj: Pro.

Ilir Toska: Dakord.

Alban Toro: Dakord.

Fatmira Luli: Dakord.

Marcela Shehu: Dakord.

Erjon Muharremaj: Pro.

Brikena Ukperaj: Pro.

Medi Bici: Pro.

Naureda Llagami: Dakord.

Atéheré, Késhilli vendosi: 1. Refuzimin e kérkesés sé znj. {...}, gjyqtare prané
Gjykatés sé Apelit Tirané, pér dhénie leje shtesé té papaguar pér njé periudhé 1-vjecare.

2. Njoftimin e kétij vendimi gjyqtares {...} dhe Gjykatés sé Apelit Tirané.

3. Kundér kétij vendimi mund té béhet ankim né Gjykatén Administrative té
Apelit, brenda 15 (pesémbédhjet8) ditéve nga e nesérmja e komunikimit té vendimit té
arsyetuar.

Ky vendim hyn né fugi menjéheré dhe botohet né fagen zyrtare té internetit té

Késhillit, pasi té redaktohet pér sigurimin e anonimitetit.

* * *

(Pika 1 e rendit té dités)

Pér Késhillin e Larté Gjygésor

Pika 2 e rendit té dités me objekt: Shqyrtimi i projektvendimit “Pér miratimin e modelit

9999

té hartimit t€ “Raportit analitik pér vlerésimin etik dhe profesional t& gjyqtarit™,

pérgatitur nga Komisioni i Vlerésimit té Etikés dhe Veprimtarisé Profesionale.

Drejton mbledhjen Kryetarja e Késhillit té Larté Gjygésor, zonja Naureda Llagami.

Mbledhja u zhvillua né ambientet e Késhillit t€¢ Larté Gjyqgésor. Filloi né orén 11:00

dhe mbaroi né orén 11:40.

Né mbledhje ishin té pranishém:

1. Naureda Llagami (kryetare)
2. Maksim Qoku (zévendéskryetar)
3. Medi Bici (anétar)
4. Fatmira Luli (anétare)
5. Brunilda Kadi (anétare)
6. Dritan Hallunaj (anétar)
7. Mir Toska (anétar)
8. Alban Toro (anétar)
9. Brikena Ukperaj (anétar)
10. Marcela Shehu (anétare)
11. Erjon Muharremaj (anétar)

Merrnin pjesé gjithashtu népérmjet platformés:

1. Rudin Bagli, Sekretar i Pérgjithshém prané Késhillit té Larté Gjygésor.

2. Helena Papa, Drejtore prané Kabinetit té Kryetarit té Késhillit té Larté Gjyqgésor.
3. Pjerin Prendi, Késhilltar prané Kabinetit té Kryetarit té Késhillit té Larté Gjygésor.
4. Vildan Kaloshi, Drejtor prané Drejtorisé sé Shérbimeve Juridike.

5. Entela Dobi, Pérfagésuese e Ministrisé sé Drejtésiseé.

6. Pérfagésues té misioneve EURALIUS dhe USAID.

RENDI | DITES:
2. Shqyrtimi 1 projektvendimit “Pér miratimin ¢ modelit t€ hartimit t€ “Raportit analitik

9999

pér vlerésimin etik dhe profesional t€ gjyqtarit™”, pérgatitur nga Komisioni i Vlerésimit té

Etikés dhe VVeprimtarisé Profesionale.

Naureda Llagami: Kalojmé né céshtjen e dyté té rendit té dités, e cila ka té béjé
me miratimin e modelit t€¢ hartimit t€ “Raportit analitik pér vlerésimin etik dhe
profesional té gjyqtarit”, i cili éshté pérgatitur nga Komisioni i Vlerésimit té Etikés dhe

Veprimtarisé Profesionale dhe do relatohet nga zonja Ukperaj.

Brikena Ukperaj: Faleminderit, zonja Kryetare!

T& nderuar anétaré!

Késhilli i Larté Gjygésor, né zbatim té Ligjit “Pér statusin”, i ndryshuar, ka
miratuar njé séré aktesh nénligjore qé plotésojné Skemén e Vlerésimit té Gjyqgtaréve. Njé
nga kéto akte éshté vendimi nr. 263, daté 21.11.2019, me ané té sé cilit jané miratuar
rregullat plotésuese té vlerésimit té gjyqtaréve. Né kété vendim éshté parashikuar gé dy
prej akteve té réndésishme gé finalizojné punén e vlerésuesve, raporti analitik dhe
projekt-raporti i vlerésimit, t€ pérpilohen sipas njé forme standarde, njé modeli gé duhet
té miratohet nga Mbledhja Plenare.

Komisioni i Vlerésimit té Etikés dhe Veprimtarisé Profesionale, i mbéshtetur nga
Njésia e Vlerésimit Profesional, njési mbéshtetése e kétij Komisioni, po vazhdon punén
pér pérfundimin e raporteve té para té vlerésimit. Nga puna e Kkryer deri tani kemi
konkluduar né kété model té formés standarde té raportit analitik, raport ky gé shogéron

projekt-raportin e vlerésimit, e gé ju propozohet sot pér miratim, bazuar né nenin 90, pika
7

2 té Ligjit pér Statusin dhe nenit 14, pika 3 té Vendimit nr. 263, daté 21.11.2019.

Hartimi i modelit mbi bazén e té cilit do té hartohet raporti analitik nga népunési
pérgjegjés pér vlerésimin, ka pér géllim standardizimin e ményrés sé hartimit té keétij
raporti, pérfshirjen e té gjitha burimeve té vlerésimit, evidentimin né ményré té
strukturuar té té dhénave gé rezultojné prej tyre né raport me treguesit gé i pérkatésin
secilit nga katér kriteret e vlerésimit etik dhe profesional té gjyqtarit, si dhe pércaktimin e
pérmbajtjes qé duhet té keté raporti pér ¢do tregues, duke pércaktuar sipas treguesit, nése
népunési duhet té evidentojé té dhénat népérmjet pérshkrimit dhe/ose analizés sé tyre.

Modeli i raportit analitik éshté konceptuar si njé dokument i integruari ndaré né
katér pjesé (Nénndarja A, B, C dhe D), si mé poshté:

Nénndarja A pérmban té dhénat e gjyqtarit.

Né kété nénndarje pasqyrohen té dhénat personale té gjyqtarit subjekt vlerésimi,
té dhénat e kontaktit, gjykata ku ushtron funksionin dhe, sipas rastit, seksioni pérkatés si
dhe periudha e vlerésimit pér té cilén hartohet raporti.

Nénndarja B pérmban géllimin e raportit.

Né kété nénndarje pasqyrohet géllimi i hartimit té raportit analitik si akt ndihmés
né procesin e vlerésimit etik dhe profesional, i cili ka pér géllim, renditjen e té gjitha
burimeve té vlerésimit, paragitjen e té dhénave g€ rezultojné nga burimet duke i
pérshkruar dhe analizuar sipas rastit, né varési té kritereve té vlerésimit dhe treguesve
pérkatés. Ky raport analitik shogéron né c¢do rast projekt-raportin e vlerésimit dhe
strukturohet né ményré té tillé qé té lehtésojé punén e relatorit duke i béré té dhénat
lehtésisht té shfrytézueshme.

Nénndarja C pérmban burimet e vilerésimit.

Né kété pjesé listohen té gjitha burimet e vlerésimit té cilat administrohen né
dosjen e vlerésimit pér gjygtarin subjekt vlerésimi, sipas parashikimeve té nenit 77 té
Ligjit pér Statusin.

Nénndarja D ka pér géllim pasqyrimin dhe/ose analizén e té dhénave té burimeve
té vlerésimit, né varési té kritereve té vlerésimit.

Pér cdo kriter vlerésimi éshté pércaktuar se cfaré duhet té pérmbajé raporti
analitik duke iu referuar parashikimeve té nenit 90 pika 2 té Ligjit pér Statusin, né té cilin
parashikohet se: “Cdo akt i marré gjaté procedurés sé vlerésimit, sipas kétij ligji,

pérfshihet né dosje dhe listohet né njé raport, i cili analizon ne ményré té detajuar dhe té

strukturuar té dhénat”. Ndérkohé, né nenin 14, pika 3 té Vendimit nr.263, daté
21.11.2019 parashikohet se: “...Raporti analitik pérmban listén ¢ akteve t€ mbledhura né
procesin e vlerésimit, si dhe analizon né ményré té detajuar dhe té strukturuar té dhénat
nga aktet e dosjes sé€ vlerésimit”.

Kjo nénndarje e raportit analitik éshté organizuar sipas katér grup kritereve mbi té
cilat do té béhet vlerésimi etik dhe profesional i gjyqgtarit dhe konkretisht: “Aftésité
profesionale”; “Aftésité organizative”; “Etika dhe angazhimi ndaj vlerave profesionale”
dhe “Aftésité personale dhe angazhimi profesional”.

Pér secilin nga katér kriteret jané pércaktuar rubrikat sipas treguesve, té cilét i
referohen metodologjisé sé miratuar. Pér ¢do tregues, éshté pércaktuar listimi i burimeve
té vlerésimit dhe pérshkrimi i té dhénave, i shogéruar sipas rastit, edhe nga analiza e tyre.
Népunési bén analizén e té dhénave burimore, né raport me elementét gé pérmban secili
tregues sipas metodologjisé, vetém né ata tregues ku shpjegohet né ményré narrative né
model.

Pércaktimi i ményrés se si té do té pasqyrohen né raportin analitik té dhénat gé
rezultojné nga burimet e vlerésimit, ndjek strukturén e pércaktuar né Metodologjiné e
Pikézimit, miratuar me vendimin nr. 264, daté 21.11.2019. Kjo ményré strukturimi i
shérben géllimit gqé ka veté raporti analitik, si njé akt ndihmés pér hartimin e projekt-
raportit té vlerésimit nga relatori.

Pas referimit té treguesit, éshté parashikuar listimi i burimeve té vlerésimit, té
ndryshém pér tregues té caktuar. Mé pas béhet népérmjet pérshkrimit dhe/ose analizés,
evidentimi i t& dhénave qé rezultojné nga secili burim.

Né lidhje me kriterin e aftésive profesionale té gjyqtarit, éshté parashikuar listimi
I burimeve té vlerésimit pér cdo tregues, si dhe pasqyrimi né ményré té detajuar i té
dhénave gé rezultojné nga secili burim, pa béré analizé dhe vlerésim té tyre. Kjo pasi
analiza e té dhénave né lidhje me kriterin e aftésive profesional, duke iu referuar
burimeve té vlerésimit pér kété kriter, ndérthuret me elemente té vlerésimit té té dhénave,
té cilat jané kompetencé e relatorit. Pér kété arsye, né treguesit e kriterit té aftésive
profesionale té gjyqtarit, éshté pércaktuar gé népunési pérgjegjés pér vlerésimin, té béjé
vetém pérshkrimin e detajuar té té dhénave gé rezultojné nga burimet e vlerésimit, pa
béré analizé té tyre.

Né lidhje me kriterin e aftésive organizative té gjyqtarit, duke iu referuar natyrés

sé treguesve si dhe natyrés sé burimeve té vlerésimit (té dhénat statistikore, vetévlerésimi
i gjyqgtarit, mendimi i Kryetarit) éshté pércaktuar se raporti duhet té pérmbajé vec
pasqyrimit, edhe analizén e té dhénave qé rezultojné nga burimet e vlerésimit. Pér ¢do
tregues, parashikohet listimi i burimeve té vlerésimit dhe pasqyrimi i té dhénave gé
rezultojné nga vézhgimi dhe analiza e té dhénave.

Pér kriterin e etikés dhe angazhimit ndaj vlerave profesionale, parashikohet
vetém listimi i burimeve té vlerésimit dhe pasqyrimi né ményré té detajuar i té dhénave
gé rezultojné nga ¢do burim, pér secilin tregues té kétij kriteri. Né lidhje me integritetin,
evidentimi béhet bazuar né prezumimin se gjyqtari ka integritet.

Pér kriterin e aftésive personale dhe angazhimit profesional, parashikohet
pasqyrimi dhe/ose analiza e té dhénave gé rezultojné nga burimet e vlerésimit, sipas
natyrés sé treguesit dhe llojit té burimeve.

Pér sa mé sipér, né pikén e paré té projektvendimit éshté parashikuar miratimi i
formés standarde té “Raportit analitik pér vlerésimin etik dhe profesional t&€ gjyqtarit”,
sipas formatit bashkélidhur.

Né referim té nenit 97 shkronja “¢” dhe 98, pika 4 té Ligjit nr. 115/2016, éshté
parashikuar hyrja né fuqi e kétij akti, né datén e publikimit né fagen zyrtare té internetit.

Faleminderit!

Naureda Llagami: Faleminderit, zonja Ukperaj!
Kemi ndonjé diskutim mbi projekt-aktin?

Nése jo, kalojmé né miratimin e tij sipas propozimit té béré nga Komisioni?
Maksim Qoku: Dakord.

Brunilda Kadi: Dakord.

Dritan Hallunaj: Pro.

Ilir Toska: Dakord.

Alban Toro: Dakord.

Fatmira Luli: Dakord.

Marcela Shehu: Dakord.

Erjon Muharremaj: Pro.

Brikena Ukperaj: Pro.

Medi Bici: Pro.

Naureda Llagami: Dakord.
Atéher€, Késhilli vendosi: 1. Miratimin e modelit t€ hartimit t€ “Raportit analitik

pér vlerésimin etik dhe profesional t& gjyqtarit”, sipas formatit bashké&lidhur kétij

vendimi.
2. Modeli i kétij raporti analitik miratohet né formatin shkresor.

Ky vendim hyn né fugi né datén e publikimit né fagen zyrtare té internetit té
Késhillit té Larté Gjygésor.

* * *

(Pika 2 e rendit té dités)

Pér Keéshillin e Larté Gjygésor

REPUBLIKA E SHQIPERISE

KESHILLI I LARTE GJYQESOR

Nr. Prot. Tirang, mé . .2020

PROCESVERBAL | MBLEDHJES SE KESHILLIT TE LARTE GJYQESOR

(Mbledhje e realizuar me video konferencg)

(Mbajtur, mé 28.10.2020)

Pika 3 e rendit té dités me objekt: Shqyrtimi i projektvendimit “Pér mbarimin e statusit

té magjistratit pér gjyqgtarin e Gjykatés sé Posacme té Shkallés sé Paré pér Korrupsionin

dhe Krimin e Organizuar z. {...}”, pérgatitur nga Komisioni i Zhvillimit té Karrierés.

Drejton mbledhjen Kryetarja e Késhillit té Larté Gjygésor, zonja Naureda Llagami.

Mbledhja u zhvillua né ambientet e Késhillit t€¢ Larté Gjyqgésor. Filloi né orén 11:00

dhe mbaroi né orén 11:40.

Né mbledhje ishin té pranishém:

1. Naureda Llagami (kryetare)
2. Maksim Qoku (zévendéskryetar)
3. Medi Bici (anétar)
4. Fatmira Luli (anétare)
5. Brunilda Kadi (anétare)
6. Dritan Hallunaj (anétar)
7. Mir Toska (anétar)
8. Alban Toro (anétar)
9. Brikena Ukperaj (anétar)
10. Marcela Shehu (anétare)
11. Erjon Muharremaj (anétar)

Merrnin pjesé gjithashtu népérmjet platformés:

1. Rudin Bagli, Sekretar i Pérgjithshém prané Késhillit té Larté Gjygésor.

2. Helena Papa, Drejtore prané Kabinetit té Kryetarit té Késhillit té Larté Gjyqgésor.
3. Pjerin {...}, Késhilltar prané Kabinetit té Kryetarit t& Késhillit té Larté Gjyqgésor.
4. Vildan Kaloshi, Drejtor prané Drejtorisé sé Shérbimeve Juridike.

5. Entela Dobi, Pérfagésuese e Ministrisé sé Drejtésiseé.

6. Pérfagésues té misioneve EURALIUS dhe USAID.

RENDI I DITES:
3. Shqyrtimi i projektvendimit “Pér mbarimin e statusit t€ magjistratit pér gjyqtarin e
Gjykatés sé Posagcme té Shkallés sé Paré pér Korrupsionin dhe Krimin e Organizuar z.

{...}”, pérgatitur nga Komisioni i Zhvillimit t¢ Karrierés.

Naureda Llagami: Kalojmé né pikén tjetér té rendit té dités e cila ka té béjé me
mbarimin e statusit t& magjistratit pér gjyqgtarin e Gjykatés sé Posacme té Shkallés sé Paré
pér Korrupsionin dhe Krimin e Organizuar z. {...}. Pér mé shumé detaje fjalén po ia jap
zonjés Shehu pér relatim.

Marcela Shehu: Prané Késhillit t¢ Larté Gjygésor, mé daté 22.10.2020 éshté
depozituar njé kérkesé nga gjyqtari i Gjykatés sé Posacme té Shkallés sé Paré kundér
Korrupsionit dhe Krimit t¢ Organizuar, z. {...}, népérmjet té cilés ai ka parashtruar
doréhegjen e tij nga statusi i magjistratit.

Né kérkesén e tij, gjyqtari z. {..} ka kérkuar té hegé doré né ményré té
parevokueshme nga statusi i gjyqtarit dhe nga funksioni i gjyqtarit té Gjykatés sé
Posagme té Shkallés sé Paré kundér Korrupsionit dhe Krimit t€ Organizuar, duke
parashtruar gé doréhegja e tij té trajtohet si doréhegje me efekte t€ menjéhershme
konform nenit 65, pika 3 t& Ligjit nr. 96/2016 “Pér statusin e gjyqtaréve dhe prokuroréve
né€ Republikén e Shqipérisé”.

Si motiv té doréhegjes sé tij, z. {...} ka parashtruar angazhimin e tij né njé
pozicion pune jashté sistemit gjygésor, konkretisht né pozicionin e juristit prané
Shogéris€ “Marceli” sh.p.k., pozicion pune gé i ishte ofruar mé daté 15.10.2020,
népérmjet nénshkrimit té kontratés sé punés me kété shoqgéri, efekte gé né bazé té

kontratés fillojné mé daté 30.10.2020.

Pér rrjedhojé, z. {...} i ka kérkuar Késhillit miratimin e doréhegjes dhe dhénien
efekteve té saj, pérpara datés 30.10.2020, dité kur do té duhet té fillojé puné prané
Shoqérisé “Marceli” sh.p.k.

Mé poshté, relacion, jané edhe té dhénat lidhur me magjistratin, arsimimin e tij,
fillimin e marrédhénieve té tij té punés.

Lidhur me kérkesén e paragitur, Komisioni i Zhvillimit té¢ Karrierés dhe uné me
cilésiné e relatores, kam vlerésuar se shkaku i paragitur nga magjistrati pérbén njé shkak
té justifikuar, 1 till€, pér t’i dhéné efektet e doréheqjes pérpara kohés s€ pércaktuar né
pikén 2 té nenit 65 dhe né kéto kushte i kérkoj Késhillit té Larté Gjyqésor, i propozoj té
deklarojé mbarimin e statusit té magjistratit pér z. {...}, gjyqtar i Gjykatés sé Posacme té
Shkallés sé Paré kundér Korrupsionit dhe Krimit té Organizuar, pér shkak té doréhegjes
Sé tij té motivuar nga Ky status dhe efektet e kétij urdhérimi fillojné mé daté 30.10.2020.

Eshté pérgatitur edhe projektvendimi pérkatés.

Ju sjell né vémendje gé shkaku i referuar nga zoti {...} si shkak i justifikuar pér té
dhéné efektet e menjéhershme doréheqjes sé tij éshté pranuar tashmé nga Késhilli edhe
né raste té tjera dhe pérbén njé standard té Késhillit, si njé shkak qé pérligj aplikimin e

nenit 65, pika 3 e ligjit pér Statusin. Faleminderit!

Naureda Llagami: Faleminderit, zonja Shehu!

Kemi ndonjé diskutim?

Nése jo, kalojmé né miratimin e projekt-akti?

Maksim Qoku: Kundér. Pér té njéjtat arsye dhe géndrimet gé kam mbajtur né
lidhje me kéto argumente né céshtjet e kaluara, mendime té cilat edhe i kam depozituar
me shkrim.

Brunilda Kadi: Dakord.

Dritan Hallunaj: Pro.

Ilir Toska: Dakord.

Alban Toro: Dakord.

Fatmira Luli: Dakord.

Marcela Shehu: Dakord.

Erjon Muharremaj: Pro.

Brikena Ukperaj: Pro.

Medi Bici: Pro.

Naureda Llagami: Dakord.

Atéheré, Késhilli vendosi: 1. Deklarimin e mbarimit té statusit t& magjistratit pér
z. {...}, gjyqtar i Gjykatés sé Posagme té Shkallés sé Paré kundér Korrupsionit dhe Krimit
té Organizuar Tirané, pér shkak té doréhegjes sé tij nga Ky status.

2. Efektet e kétij urdhérimi fillojné mé daté 30.10.2020.

3. Njé kopje e kétij vendimi i njoftohet gjyqtarit z. {...} sipas kérkesave té
shkronjés “b”, t€ pikés 1, t€ nenit 98, t€ Ligjit nr. 115/2016 “Pér organet e geverisjes sé
sistemit t€ drejtésisé€”, si dhe béhet publik né fagen zyrtare té internetit t€ Késhillit té
Larté Gjygésor, pasi té redaktohet pér sigurimin e anonimatit té subjekteve.

4. Kundér kétij vendimi mund té béhet ankim, brenda 15 ditéve nga data e
njoftimit, né Gjykatén Administrative té Apelit.

Ky vendim hyn né fugi menjéheré dhe publikohet né fagen zyrtare té internetit té

Késhillit té Larté Gjygésor.

* * *

(Pika 3 e rendit té dités)

Pér Késhillin e Larté Gjygésor

KESHILLI I LARTE GJYQESOR

Nr. Prot. Tirang, mé . .2020

PROCESVERBAL | MBLEDHJES SE KESHILLIT TE LARTE GJYQESOR

(Mbledhje e realizuar me video konferencg)

(Mbajtur, mé 28.10.2020)

Pika 4 e rendit té dités me objekt: Shqyrtimi i projektvendimit “Pér njé shtesé né

vendimin nr.205, daté¢ 11.06.2020, t¢ Késhillit t&€ Lart€¢ Gjyqésor, “Pér pérséritjen e
transferimit té pérkohshém té gjyqtarit {...} né Gjykatén e Rrethit Gjygésor Kavajé”, t&
pérgatitur nga Komisioni i Zhvillimit té Karrierés.

Drejton mbledhjen Kryetarja e Késhillit té Larté Gjygésor, zonja Naureda Llagami.

Mbledhja u zhvillua né ambientet e Késhillit té¢ Larté Gjyqgésor. Filloi né orén 11:00
dhe mbaroi né orén 11:40.

Né mbledhje ishin té pranishém:

1. Naureda Llagami (kryetare)
2. Maksim Qoku (zévendéskryetar)
3. Medi Bici (anétar)
4. Fatmira Luli (anétare)
5. Brunilda Kadi (anétare)
6. Dritan Hallunaj (anétar)
7. llir Toska (anétar)
8. Alban Toro (anétar)
9. Brikena Ukperaj (anétar)
10. Marcela Shehu (anétare)
11. Erjon Muharremaj (anétar)

Merrnin pjesé gjithashtu népérmjet platformés:

1. Rudin Bagli, Sekretar i Pérgjithshém prané Késhillit té Larté Gjygésor.

2. Helena Papa, Drejtore prané Kabinetit té Kryetarit té Késhillit té Larté Gjygésor.
3. Pjerin Prendi, Késhilltar prané Kabinetit té Kryetarit té Késhillit té Larté Gjygésor.
4. Vildan Kaloshi, Drejtor prané Drejtorisé sé Shérbimeve Juridike.

5. Entela Dobi, Pérfagésuese e Ministrisé sé Drejtésiseé.

6. Pérfagésues té misioneve EURALIUS dhe USAID.

RENDI I DITES:

4. Shqyrtimi i projektvendimit “Pér njé shtesé né€ vendimin nr.205, daté 11.06.2020, té
Késhillit t€ Larté Gjyqésor, “Pér pérséritjen e transferimit té pérkohshém té gjyqtarit {...}
né Gjykatén e Rrethit Gjyqésor Kavajé”, t€ pérgatitur nga Komisioni i Zhvillimit té

Karrierés.

Naureda Llagami: Kalojmé né céshtjen tjetér té rendit té dités e cila ka té béjé me
njé shtesé té vendimit nr.205, daté 11.06.2020, t& Késhillit t& Larté Gjyqésor, “Pér
pérséritjen e transferimit té pérkohshém té gjyqtarit {...} né Gjykatén e Rrethit Gjygésor
Kavajé”, ¢éshtje gé propozohet nga Komisioni i Zhvillimit té Karrierés dhe do relatohet

nga zoti Toska.

Ilir Toska: Faleminderit!

Komisioni i Zhvillimit té Karrierés ka pérgatitur njé projektvendim pérmes té cilit
i propozohet Késhillit gé té béjé njé shtesé né vendimin nr. 205, daté 11.06.2020 “Pér
pérséritjen e transferimit té pérkohshém té gjyqtarit {...} né Gjykatén e Rrethit Gjygésor
Kavajé”.

Lidhur me kété projektvendim éshté pérgatitur edhe relacioni shpjegues.
Shkurtimisht po parashtroj:

Me Vendimin nr.205, daté 11.06.2020, Késhilli i Larté Gjygésor ka vendosur:

“1. Gjyqtarit {...}, aktualisht gjyqtar prané Gjykatés sé Rrethit Gjyqésor Korgg, i
pérséritet transferimi i pérkohshém, né Gjykatén e Rrethit Gjygésor Kavajé, pér njé
periudhé deri né 1 (njé) vit.

2. Efektet e kétij vendimi fillojné nga data 22.06.2020.

3. Njoftimin e kétij vendimi gjyqtarit z. {...}, Gjykatés sé Rrethit Gjygésor Korcé
dhe Gjykatés sé Rrethit Gjygésor Kavajé. ... .”

Né kété vendim, Késhilli nuk ka pércaktuar njésiné buxhetore gé do té pérballojé
efektet financiare sipas kétij vendimi, qé né kété rast kané té béjné me pagimin e pagés
pér gjyqtarin e transferuar pérkohésisht.

Sipas informacionit té marré nga Departamenti i Programimit dhe Administrimit
té Buxhetit prané Késhillit, referuar informacionit t¢ marré nga népunési zbatues i
Gjykatés sé Rrethit Gjygésor Kavajé, rezulton se efektet financiare té vendimit si mé lart
té Késhillit po pérballohen nga Gjykata e Rrethit Gjygésor Kavajé, si gjykata ku gjyqtari i
transferuar po ushtron funksionin dhe né kushtet kur Késhilli nuk ka pércaktuar njé
rregullim té ndryshém sa i pérket pérballimit té efekteve financiare t& vendimit.

Ndérkohé, Gjykata e Rrethit Gjygésor Kavajé ka né organikén e saj 4 gjyqtaré. Né
fakt, né kété gjykaté, ka té caktuar né ményré té pérhershme 3 gjyqgtaré, nga té cilét vetém
njé prej tyre ushtron detyrén aty. Ndaj njé gjyqtari té késaj gjykate, mé daté 04.06.2020,
éshté marré masa disiplinore e shkarkimit nga detyra prej Komisionit té Pavarur té
Kualifikimit, ndérsa ai ka apeluar vendimin pérpara Kolegjit té Posagcém té Apelimit. Pér
kété shkak Ky gjyqgtar éshté i pezulluar ‘ex lege’ nga detyra deri né marrjen e vendimit
nga Kolegji i Posacém i Apelimit, duke pérfituar ai pagén né masén 75 pér gind té saj, né
pérputhje me nenin F, pika 5, té Aneksit té Kushtetutés, si dhe nenin 62, pika 1, té Ligjit
nr. 84/2016, “Pér rivlerésimin kalimtar té gjyqtaréve dhe prokuroréve né Republikén e
Shqipéris€”. Ndérsa gjyqtari i tret€ i késaj gjykate, mé daté 17.07.2017, €shté€ komanduar
si ndihmésmagjistrat né Gjykatén e Larté, pér njé afat 5-vjecar. Pozicioni i katért né kété
gjykaté éshté i liré né ményré té pérhershme, né kushtet kur pér gjyqgtarin gé mbante até,
mé daté 09.01.2020, éshté deklaruar mbarimi i statusit té magjistratit.

Né kushtet kur, né Qershor 2020, né Gjykatén e Rrethit Gjygésor Kavajé
ekzistonin 3 pozicione té lira, njé i pérhershém dhe dy té pérkohshém, Késhilli transferoi
pérkohésisht 2 gjyqtaré nga gjykata té tjera té juridiksionit té pérgjithshém té shkallés sé
paré, duke béré gé aktualisht né kété gjykaté té jené né detyré tre gjyqtaré.

Pas datés 04.06.2020, pér shkak té organikés sé paploté, numri i ¢éshtjeve pér
giygtar né Gjykatén e Rrethit Gjygésor Kavajé éshté rritur. Ndérkohé, pér shkak té
rregullave té pércaktuara nga legjislacioni procedural gjygésor pér formimin e trupave

gjykues, né vecanti pér gjykimin e ¢éshtjeve penale, kjo gjykaté ka njé rritje té ndjeshme

té numrit té céshtjeve né nevojé pér caktim gjyqtarésh nga gjykata té tjera té juridiksionit
té pérgjithshém.

Ndodhur né kéto kushte, ndérsa né Gjykatén e Rrethit Gjygésor Kavajé kishte njé
pozicion té liré té pérhershém, pér té ulur efektet negative nga mungesa e organikés sé
gjyqtaréve, Késhilli, me Vendimin nr. 484, daté 20.10.2020, vendosi shpalljen e
pozicioneve té lira pér té diplomuarit né pérfundim té programit trevjecar té& formimit
fillestar né Shkollén e Magjistraturés, né vitin akademik 2019-2020 dhe té eméruar
gjyqtaré mé daté 20.10.2020, ndér té tjera, edhe pér njé pozicion té liré né Gjykatén e
Rrethit Gjyqgésor Kavajé.

Tashmé Késhilli e ka caktuar né pozicion njé nga gjyqtarét e eméruar mé daté 20
tetor 2020. Lidhur me kété, ky caktim, né fakt, passjell njé situaté problematike né lidhje
me pagimin e pagave té punonjésve té Gjykatés sé Rrethit Gjygésor Kavajé, pér sa kohé
do té kapércehej numri i punonjésve té saj sipas organikés, ndérsa si dhe mé lart u
parashtrua, né organikén e saj pér efekt shpenzimesh né zérin paga, jané pérfshiré dhe 2
gjyqtarét e transferuar pérkohésisht.

Pér té shmangur kété problematiké, Komisioni i Zhvillimit té Karrierés ka
pérgatitur projektvendimin “Pér njé shtesé né Vendimin nr. 205, daté 11.06.2020, té
Késhillit t& Larté Gjyqésor, “Pér pérséritjen e transferimit té pérkohshém té gjyqtarit {...}
né€ Gjykatén e Rrethit Gjyqésor Kavajé”.

Sipas projektvendimit, pikés 1 té tij, propozohet gé pas pikés 2, té Vendimit
nr.205, daté 11.06.2020, té Késhillit té Larté Gjyqgésor, té shtohet pika 2/1, me pérmbajtje
si vijon “2/1 Efektet financiare sipas kétij vendimi pérballohen nga Gjykata e Rrethit
Gjyqésor Korgé€”. Pra, propozohet qé efektet financiare, g€ né€ fakt kané t€ b&jné me
pagén e gjyqtarit {...}, té pérballohen nga Gjykata e Rrethit Gjygésor Korcé, ku ai ka
caktimin e pérhershém, gjykaté e cila disponon fondet e nevojshme financiare, té
alokuara asaj pér kété géllim.

Né pikén 2 té projektvendimit, pércaktohet se efektet e kétij vendimi fillojné nga
data 01.10.2020, duke patur né konsideraté se gjyqtarit t€ eméruar gé u caktua tashmé né
Gjykatén e Rrethit Gjyqésor Kavajé, e drejta e pagés do t’i fillojé nga dita e emérimit,
data 20.10.2020, pér té mundésuar né kété ményré pérftimin normalisht té pagés nga

gjyqtari i eméruar dhe caktuar rishtazi, ashtu dhe nga gjyqtari i transferuar pérkohésisht.

Piké 3 e projektvendimit bén fjalé pér njoftimin e vendimit gjyqtarit z. {...},
Gjykatés sé Rrethit Gjygésor Korcé dhe Gjykatés sé Rrethit Gjygésor Kavajé.

Sé fundi, né projektvendim pércaktohet dhe hyrja né fuqgi e tij, konkretisht
menjéheré dhe botimin né fagen zyrtare té internetit té Késhillit té Larté Gjyqgésor.

Lidhur me kété projektvendim, ndérsa ai ka té béjé me céshtje té karakterit
buxhetor dhe financiar, u kérkua dhe u morr njé opinion nga Departamenti i Programimit
dhe Administrimit té& Buxhetit prané Késhillit, té cilin e gjeni bashkélidhur. Sipas kétij
opinioni, projektvendimi "Pér njé shtesé né Vendimin nr.205, daté 11.06.2020, té
Késhillit té Larté Gjyqésor, "Pér pérséritjen e transferimit té pérkohshém té gjyqtarit {...}
né Gjykatén e Rrethit Gjygésor Kavajé", konkretisht pika 2/1, krijon mundésiné e
zbatimit té legjislacionit dhe akteve nénligjore mbi pagat, né harmoni té ploté pér té dy
gjykatat, até té Gjykatés sé Rrethit Gjygésor Kavajé dhe até té Gjykatés sé Rrethit

Gjygésor Korcé. Faleminderit!

Naureda Llagami: Faleminderit, zoti Toska!

Kemi ndonjé diskutim mbi projekt-aktin?

Nése jo, kalojmé né votim sipas propozimit té béré nga Komisioni?

Maksim Qoku: Dakord.

Brunilda Kadi: Dakord.

Dritan Hallunaj: Pro.

Ilir Toska: Dakord.

Alban Toro: Dakord.

Fatmira Luli: Dakord.

Margela Shehu: Dakord.

Erjon Muharremaj: Pro.

Brikena Ukperaj: Pro.

Medi Bici: Pro.

Naureda Llagami: Dakord.

Atéheré, Késhilli vendosi: 1.Pas pikés 2, t&¢ Vendimit nr.205, daté 11.06.2020, té
Késhillit té Larté Gjyqgésor, shtohet pika 2/1 me kété pérmbajtje:

“2/1 Efektet financiare sipas kétij vendimi pérballohen nga Gjykata e Rrethit

Gjyqésor Korge”.

2. Efektet e kétij vendimi fillojné nga data 01.10.2020.

3. Njoftimin e kétij vendimi gjyqtarit z. {...}, Gjykatés sé Rrethit Gjygésor Korcé
dhe Gjykatés sé Rrethit Gjygésor Kavajé.

Ky vendim hyn né fugi menjéheré dhe botohet né fagen zyrtare té internetit té

Késhillit té Larté Gjyqgésor.

Atéherg, sipas rendit té dités, sot kemi dy céshtje té cilat, ashtu si¢ kemi réné
dakord, kérkohet gé té jené me dyer té mbyllura, késhtu gé shképutet komunikimi

“online” pér t€ vijuar me shqyrtimin e kétyre dy ¢éshtjeve.

* * *

(Pika 4 e rendit té dités)

Pér Keéshillin e Larté Gjygésor

REPUBLIKA E SHQIPERISE

KESHILLI I LARTE GJYQESOR

Nr. Prot. Tirang, mé . .2020

PROCESVERBAL | MBLEDHJES SE KESHILLIT TE LARTE GJYQESOR

(Mbledhje e realizuar me video konferencg)

(Mbajtur, mé 28.10.2020)

Pika 7 e rendit té dités me objekt: Ceremonia e betimit té gjygtaréve té eméruar mé daté
20.10.2020.1

Drejton mbledhjen Kryetarja e Késhillit té Larté Gjygésor, zonja Naureda Llagami.

Mbledhja u zhvillua né ambientet e Késhillit t€¢ Larté Gjyqgésor. Filloi né orén 12:30

dhe mbaroi né orén 12:43.

Né mbledhje ishin té pranishém:

1. Naureda Llagami (kryetare)
2. Maksim Qoku (zévendéskryetar)
3. Medi Bici (anétar)
4. Fatmira Luli (anétare)
5. Brunilda Kadi (anétare)
6. Dritan Hallunaj (anétar)
7. Mir Toska (anétar)
8. Alban Toro (anétar)
9. Brikena Ukperaj (anétar)
10. Margela Shehu (anétare)
11. Erjon Muharremaj (anétar)

1 Procesverbali i késaj ¢éshtjeje té rendit té dités éshté pérmbledhje.

Merrnin pjesé gjithashtu:
Gent Ibrahimi, Kryetar i Késhillit té Larté té Prokurorisé.
Sokol Sadushi, Zévendéskryetar i Gjykatés sé Larté.
Artur Metani, Inspektori i Larté i Drejtésisé.

1
2
3
4. Arben Rakipi, Drejtor i Shkollés sé Magjistraturés.
5 Pérfagésues té medias sé shkruar dhe audio/vizive.
6

Pérfagésues té misioneve EURALIUS dhe USAID.

RENDI | DITES:
7. Ceremonia e betimit té gjyqtaréve té eméruar mé daté 20.10.2020.

Ceremonia e betimit té 19 gjyqtaréve té eméruar nis me fjalén pérshéndetése té
Kryetares sé Késhillit té Larté Gjygésor, znj. Naureda Llagami e cila né emér té Késhillit
té Larté Gjyqésor shprehet:

“Té nderuar gjyqtaré dhe kolegé!

Dua né emér té Keéshillit t’ju uroj né kété dité té shénuar né jetén tuaj!

Ju uroj suksese dhe kurajé sepse keni zgjedhur sot té jeni gjyqtaré. Té jesh gjyqtar
sot nuk éshté vetém njé status por éshté njé pérgjegjési e madhe. Pér ¢cdo céshtje gé ju do
té gjykoni, mijéra gytetaré do t’ju gjykojné ju. Sot mé shumé se kurré jeni pérpara syve té
publikut, prandaj ju duhet té ruani figurén tuaj té pastér, integritetin. Ju duhet té punoni
cdo dité pér té rritur profesionalizmin dhe cilésiné. Kemi njé imazh pér té ndryshuar, sé
bashku!

Ne sot kemi nevojé pér ju mé shumé se kurré. Sot pér shkak té vakancave né
sistem, kemi vetém 75% té numrit té pérgjithshém té gjyqgtaréve efektivisht né detyré dhe
gjaté vitit t& kaluar 2019, 84/5% e gjykatave kané funksionuar me kapacitete té
reduktuara. Ngarkesa e punés sé gjyqtaréve éshté rritur me ¥ dhe kolegét tuaj kané
gjykuar rreth 120 ¢éshtje mé shumé né vit. Sot kemi gjyqtaré pér 100 000 banoré mé pak
se 60% e vendeve evropiane.

Ju sot do té béni njé betim té réndésishém té cilin do ta kujtoni shpesh né jetén
tuaj, vecanérisht sa heré do té keni vendimmarrje té réndésishme, véshtirési, ngarkesé dhe

presion.

Té gjitha kéto do t’ju béjné gjyqtaré, Cdo dité, né ¢do seancg, né ¢do arsyetim dhe

né ¢do vendim. Por mos harroni gé presioni éshté ai gé e bén diamantin nga qymyri.”

Mé tej zonja Llagami, fton pér njé fjalé té shkurtér pérshéndetése z. Sokol
Sadushi, Zévendéskryetar té Gjykatés sé Larté.

Zoti Sadushi ndér té tjera thekson se ndihet krenar pér produktin e miré gé ka
nxjerré Shkolla e Magjistraturés. Gjyqtarét e rinj do té pérballen me sfida té reja, ku u
pret njé véshtirési e madhe e cila éshté e kuptueshme pér situatén gé ndodhet sistemi i
drejtésisé, pasi té gjithé duhet ta diné gé sakrificat jané prané kétyre magjistratéve.
Sistemi ka nevojé pér njé model tjetér gjyqgtari, njé model qé kéta magjistraté té rinj do ta
pércjellin me até gé kané performuar duke béré gé sistemit té ndryshojé né ményré
graduale. Mundésia éshté e kétyre magjistratéve dhe e atyre gé do té vijné pas, duke
shpresuar qé me té vérteté sistemi i drejtésisé éshté ai qé kérkohet nga té gjithé.

Gjithashtu zoti Sadushi i drejtohet gjyqtaréve té rinj qé kur ata té hyjné né sallén e
gjyqit pér té gjykuar, mos té harrojné se do té gjykohen, do té gjykohen nga opinioni
publik, ndaj kérkohet rritja e besimit té publikut. Me profesionalizém, me integritet, me
forcé, ata do ta ndryshojné imazhin drejtésisé dhe sot né kété moment solemn gé do té
betohen né Kushtetuté, do té japin shpresén tek té gjithé ata qé presin pér njé drejtési gé
do té béhet.

Mé tej fjalén e merr zoti Arben Rakipi, Drejtori i Shkollés sé Magjistraturés i cili
uron shkurtimisht suksese té gjithé gjyqtaréve té rinj gjaté ushtrimit té detyrés. Ai éshté i
bindur se me pérgatitjet dhe aftésité qé kéta gjyqtaré kané do té shénohet rritje dhe
pérmirésim né sistemin e drejtésisé aq shumé té déshiruar prej té gjithéve. Gjithashtu ai
shprehet se ky cast solemn té kujtohet gjaté pasi do té betohen né Kushtetutén dhe
respektimin e ligjeve né térési. Ai uron qé ky betim, né dité té véshtira t’u ngjallé né
pérmbajtje té tij jo vetém si njé detyrim formal por né pérmbajtje pér té thirrur né ndihmé
fjalen e dhéné pér respektimin e Kushtetutés dhe ligjeve shqiptare. Betimi do
konsiderohet si njé akt i shenjté, si njé fjalé e dnéné gé do pérmbushet hap pas hapi duke
arritur né pérfundimin e asaj gé té gjithé kané déshiruar dhe investuar tek kéta gjyqtaré,
pérmirésimin e sistemit si njé shérbim né té miré té vendit.

Né pérmbyllje té fjalés sé tij zoti Rakipi i uron gjyqtaréve gé té jené té bashkuar

népérmjet vendimeve dhe cilésisé sé gjykimit duke kontribuar késhtu né ngritjen dhe

forcimin e njé sistemi gjyqésor realisht té pavarur.

MEé pas u vijua me betimin e gjyqtaréve té rinj, Znj. Anjeza Buzo, Znj. Alda
Sadiku, Znj. Thomaidha Roca, Znj. Jeta Qinami, Znj. Sonila Hoxha, Z. Fatmir Ndreu,
Znj. Arjeta Lika, Z. Alban Vecani, Znj. Entela Gjoni, Znj. Suela Lika, Z. Gjergji Bagci,
Znj. Marjola Beluli, Z. Aulon Pashaj, Znj. Arnisa Kéllici, Z. Adrian Shega, Z. Gentian
Jahjolli, Znj. Maela Alicanaj, Z. Enkel Peza, Znj. Miranda Nakaj, sipas tekstit: “Betohem
solemnisht se gjaté kryerjes s€ detyrés do t’i qéndroj kurdoheré besnik Kushtetutés sé&
Republikés sé Shqipérisé, ligjeve né fugi dhe do té respektoj rregullat e etikés

profesionale”.

* * *

(Pika 7 e rendit té dités)

Pér Keéshillin e Larté Gjygésor

